
1. Xeral
O calendario oficial das competicións galegas poderase consultar na web no enderezo:
https://gaelicogalego.gal/competicions/competicions-2022-23/

2. Competicións

1) Formatos
Todas as competicións a disputar previstas para a primeira metade da tempada teñen entidade
propia. Isto inclúe a Liga Galega e os torneos, nos cales haberá un campión para cada un.

● Formato 9vs9 feminino con excepcións que detallaremos máis abaixo.
● Calendario dirixido para que os equipos que teñan feminino e masculino xoguen os

máximos partidos posibles xuntos.
● Liga de só ida (todas contra todas) e dous torneos ata marzo. Pendente de definir en

decembro a competición para a segunda metade da tempada.
● As normas de xogo, serán as establecidas no regulamento da LGFA.
● Impleméntase a obligatoriedad da realización dos cambios de xogadoras nas inmediacións

da liña do medio do campo, entre o espacio comprendido entre as dúas lineas de 45 m e
sempre na banda onde se sitúen os banquetos. No caso de non cumplirse esta regra,
sancionaráselle ao equipo infractor cun tiro libre na liña de 20 metros para o equipo rival.
O árbitro pode autorizar, en caso de lesión ou circunstancias excepcionais, que o cambio
se produzca por outro lugar do campo.

Actualización do tamaño da Convocatoria por equipos acorde á actual empregada na GGE:
○ O número mínimo e máximo de convocados por equipo para un partido de gaélico:

■ Modalidade 11vs11: mínimo 7 futbolistas, máximo 18 futbolistas
■ Modalidade 9vs9: mínimo 6 futbolistas, máximo 16 futbolistas
■ Modalidade 7vs7: mínimo 5 futbolistas, máximo 12 futbolistas

(*) Particularidades para as competicións femininas:
● Tralo acordo ao que se chegou entre os equipos femininos de competir 9vs9,

flexibilizaremos a xestión das aliñacións para os partidos, establecendo excepcións para
os equipos para os que supón maior dificultade o 9vs9.

● Xogarase sempre de 9vs9 a excepción de que un equipo con menos de 9 xogadoras
solicite oficialmente por mail a Competición e ao clube rival, a celebración do encontro en
formato 7vs7 en campo reducido (porterías no borde da área de fútbol 11).

● A solicitude de xogo 7vs7 deberá ser enviada como máximo o mércores ás 23:59h e

será valorada polo Comité de Competición e resolta nas 24 horas seguintes á solicitude.
No email da solicitude, irá en copia o equipo rival.

● Co día límite do xoves ás 23:59, os equipos deben ter claro o número de xogadoras que
presentarán para o partido desa xornada.

● En caso de baixa de última hora de xogadoras nalgún equipo, que non solicitase a
modificación do formato de xogo antes da data límite ou un aprazamento, aplicarase a
premisa de xogar 9vs9.

● Se un equipo presenta 8 xogadoras para desputar un partido de 9vs9, será o equipo rival o
que poda decidir axustar a súa aliñación a 8vs8 en campo completo.

● O formato definitivo no que se xoga cada partido en canto a tamaño de campo e aliñación
(7vs7 ou 9vs9) será comunicado aos árbitros previamente á celebración do encontro.

● Será obrigatorio que o formato de xogo, xunto co número de xogadoras totais por equipo,
sexan reflexados polo árbitro na acta (na sección das observacións).

2) Clasificación para o Campionato Ibérico
Pendente de definir en canto acordemos o formato da segunda parte da Tempada.

3) Normativa LGFA
Resaltar dous puntos a ter en conta polo cambio da normativa feminina:

● Saque de porta:
○ O saque dende porta, debe realizarse con todas as xogadoras por detrás da liña de

20 metros con 13 metros de distancia respecto á porteira.
○ A porteira golpeará a bola dende a liña de 20 metros entre os paus da portería, non

pode empregar todo o ancho da área.
○ A bola pode patearse dende a man ou empregando un tee dende o chan.
○ O árbitro pitará sempre, antes do saque de porta.
○ Se unha xogadora do equipo defensor intercepta o saque dentro da liña de 20m

concederase un tiro libre na liña de 20m para o equipo atacante.
○ Se unha xogadora do equipo atacante intercepta o saque dentro da liña de 20m,

concederase un tiro libre na liña de 20m para o equipo defensor.
● Recordar que o cartón amarelo é un sinbin, o que conleva unha exclusión de 5 minutos

para a xogadora, deixando ao equipo en inferioridade durante ese tempo. Dita xogadora
poderá volver ao terreo de xogo pasado o tempo da exclusión.

3. Adiamento de encontros

No relativo ao adiamento de encontros ou cambio de datas, durante a Asemblea do 7 de febreiro
de 2022 definiuse o seguinte procedemento:

● A data máxima de comunicación de aprazamentos será os xoves ás 23:59h.
Calquera aprazamento a partir desa hora, considérase partido non presentado. Xs árbitrxs
teñen dereito a organizar as súas fins de semana. Acórdase prantexar calquera dificultade
para presentarse ao partidos antes de desta data para buscar unha solución o máis pronto
posible.

● Non é necesario presentar documentación acreditativa para xustificar o aprazamento, pero
a nova data do mesmo, terá que ser comunicada a Competición antes do luns ás 23:59.
Co fin de que non se teña que tomar unha decisión precipitada, pero tampouco se adiade
sine die.

● En caso de non chegar a acordo de nova data o luns posterior á fin de semana afectada
polo adiamento, será Competición quen proporá unha nova data para o encontro. Se
finalmente o partido non puidese desputarse, considerarase como non presentado para o
equipo que solicitou o adiamento.

4. Comité de Apelación

Para buscar resolver discrepancias graves entre os equipos e o Comité de Competición trala
aplicación de sancións realizadas polo mesmo, na Asemblea do 7 de febreiro de 2022, tamén se
acordou a creación dun Comité de Apelación excepcional:

● Únicamente se creará dito comité (e puntualmente) se o clube o solicita formalmente e
sempre que existan alegacións ante a sanción en cuestión.

● Conformarano 3 persoas neutrais non implicadas no conflicto.

5. Resolución de empates ao final das competicións

Os criterios de desempate entre equipos igualados a puntos ó final da competición, serán da
seguinte maneira:

Artigo 3.2.3. Sistema de puntos

1. Nas competicións que se desenvolvan polo sistema de puntos, a
clasificación final establecerase con arranxo aos obtidos por cada un dos
clubs contendentes, a razón de dous por partido gañado, un por empatado
e cero por perdido.

2. Se ao termo do campionato resultase empate entre dous clubs,
atenderase por orde aos seguintes criterios de desempate:

a) Maior número de puntos acadados nos enfrontamentos directos
b) Maior diferenza de puntuación (goles e tantos) a favor tendo en
conta os enfrontamentos directos
c) Celebración dun encontro de desempate en lugar e data
determinados polo CGFG

3. Se o empate fose entre máis de dous clubs, realizarase unha
“competición virtual” entre os equipos implicados, aplicando os mesmos
criterios que no punto anterior.

6. Actualización de sancións

As sancións por amonestacións, suspensións e non presentados actualízase da seguinte forma:

● Cartón amarelo: 1€
● Cartón negro: 3€
● Cartón vermello e cada partido de suspensión: 5€
● Non presentado a un partido: 50€

